
Ojicree - Ontario Job Bank 
      ᐅᐣᑌᕑᐃᔪ ᐊᓄᑭᐧᐃᐣ ᑲᐅᒋᑲᓇᐧᐁᒋᑲᑌᐠ

ᐁᐧᑲ ᐅᒪ ᐅᐣᑌᕑᐃᔪ ᐊᓄᑭᐧᐃᐣ ᑲᐅᒋᑲᓇᐧᐁᒋᑲᑌᐠ ᐊᒥᐦᐃᒪ ᐁᓂᔑᐸᑭᑎᓂᑲᑌᑭᐣ ᒪᒪᑕᐧᐃᐱᐧᐊᐱᑯᐠ ᑲᐊᓂᑕᐧᐃᓭᑭᐣ ᐊᓄᑭᐧᐃᓇᐣ ᒋᐅᒋᑭᑫᑕᒧᐧᐊᐨ ᑲᑭᓇ ᐊᐧᐃᔭᐠ ᐅᒪ 

ᑲᓇᑕ ᐊᐦᑭᐠ. ᐁᐧᑲ ᑲᓇᓇᑕᐧᐊᓄᑭᐧᐊᐨ ᐅᑲᒥᑲᓇᐧᐊ ᐊᓄᑭᐧᐃᓇᐣ ᑲᐊᓂᑕᐧᐃᓭᓂᑭᐣ ᑲᐧᐃᐣ ᐃᑯ ᐁᑕ ᐅᒪ ᐅᐣᑌᕑᐃᔪ ᒥᓯᐧᐁ ᐱᑯ ᑲᔦ ᐅᒪ ᑲᓇᑕ ᐊᐦᑭᐠ.  

ᑫᑯᓀᐣ ᐧᐃᒋᐦᐃᐧᐁᐧᐃᓇᐣ ᑲᐊᔭᒪᑲᑭᐣ?

ᑫᑭᐅᑎᓇᒣᐠ ᐃᓂᐧᐁᓂᐧᐊᐣ ᑲᐧᐃᒋᑲᑌᑭᐣ ᐊᓄᑭᐧᐃᓇᐣ ᐅᒪ ᐅᐣᑌᕑᐃᔪ ᐊᓄᑭᐧᐃᐣ ᑲᐅᒋᑲᓇᐧᐁᒋᑲᑌᐠ: 

ᒪᑯᓇᐣ www.jobbank.gc.ca.

ᐧᐁᒥᑎᑯᔑᒧᐧᐃᐣ ᓇᐣᑕ ᐸᐧᑲᐃᔑᒧᐧᐃᐣ ᐅᓀᑕᐣ English ᓇᐣᑕ French.  

ᒪᑯᓇᐣ ᑲᐅᒋᓇᓇᑐᓂᑲᑌᐠ ᐊᓄᑭᐧᐃᐣ Job Search ᐃᒪ ᓂᐢᑕᑦ ᑲᐸᑭᑭᓂᑲᑌᒃ.  

ᐅᓀᑕᐣ Ontario (ᓇᐣᑕ ᒥᓇ ᑯᑕᐠ ᐱᑭᐢ ᑎᐸᐊᑲᐣ ᐅᒪ ᑲᓇᑕ).  

ᑲᑭᐅᒋᐧᐃᒋᐦᐃᑯᐣ ᒪᔭᑦ ᑲᓇᓇᑕᐧᐊᐸᑕᒪᐣ ᒋᐊᐸᒋᑐᔭᐣ ᑲᐃᓇᓯᓇᐦᐃᑲᑌᐠ, ᑲᐃᔑᓂᑲᑌᐠ ᐊᓄᑭᐧᐃᐣ, ᑲᐃᓇᑭᑕᓱᓀᔭᐠ, ᑲᐃᔑᑕᐧᑲᐠ ᐊᓄᑭᐧᐃᐣ ᐅᒪ ᐅᐣᑌᕑᐃᔪ, ᐊᐱ 

ᑲᑭᐱᓇᐦᐃᑲᑌᐠ, ᓇᐣᑕ ᐧᐃᓇᓇᑕᐧᐊᐸᑕᐣ ᐅᐡᑭ ᐊᓄᑭᐧᐃᓇᐣ ᑲᐊᓂᐱᓇᐦᐃᑲᑌᑭᐣ.

ᑲᓇᓇᑕᐧᐊᓄᑭᐧᐊᐨ ᐅᑕᑭᐃᔑ ᓇᓇᑕᐧᐊᐸᑕᓇᐧᐊ ᐊᓄᑭᐧᐃᓇᐣ ᑲᒪᓯᓇᐦᐃᑲᑌᑭᐣ ᑯᑕᑭᔭᐣ ᓂᐢᑕᑦ ᑲᓂᑕᒪᓯᓇᐦᐃᑲᑌᑭᐣ ᒪᒪᑕᐧᐃᐱᐧᐊᐱᑯᐠ ᐅᐣᑌᕑᐃᔪ ᐊᓄᑭᐧᐃᐣ 

ᑲᐅᒋᑲᓇᐧᐁᒋᑲᑌᐠ. ᒥᑕᐡ ᐅᒪ ᑫᐃᓇᓯᓇᐦᐃᑲᑌᑭᐣ: 

Job Match, ᐊᒥᐦᐅᒪ ᑫᑭᐅᒋᐧᐃᒋᐦᐃᑯᐧᐊᐨ ᑲᓇᓇᑕᐧᐊᓄᑭᐧᐊᐨ ᒋᐅᔑᑐᐧᐊᐨ ᑫᑯ ᑐᑲᐣ ᐊᓄᑭᐧᐃᐣ ᑲᐧᐃᐃᓇᓄᑭᐨ ᒥᓇ ᒋᐅᒋᐧᐊᐸᑕᒧᐧᐊᐨ ᑲᐊᓄᑭᐦᐃᐧᐁᐧᐊᐨ, ᒥᓇ 

ᒋᐅᑎᓯᑯᐧᐊᐨ ᑲᐊᓂ ᐱᑎᑫᓯᓇᐦᐃᑲᑌᑭᐣ ᐊᓄᑭᐧᐃᓇᐣ ᑫᑭᐅᑎᓇᐠ ᑲᐃᔑᑲᐡᑭᐦᐅᐨ

Job Alert, ᐊᒥᐦᐅᒪ ᒥᓇ ᑫᑭᐅᒋ ᑌᐱᓇᒧᐧᐊᐨ ᑲᓇᓇᑕᐧᐊᓄᑭᐧᐊᐨ, ᒪᒪᑕᐧᐃᐱᐧᐊᐱᑯ ᒪᓯᓇᐦᐊᒪᑐᐧᐃᓂᐠ, ᑲᐊᓂᑕᐧᐃᓭᓂᑭᐣ ᐊᓄᑭᐧᐃᓇᐣ ᑫᑭᐅᑎᓇᐠ ᑲᐃᔑᑲᐡᑭᐦᐅᐨ

Career Navigator, ᐊᒥᐦᐅᒪ ᑫᑭᐅᒋᐧᐃᒋᐦᐃᑯᐧᐊᐨ ᒋᑭᐅᒋ ᓇᓇᑐᓇᒧᐧᐊᐨ ᑫᑯ ᐊᓄᑭᐧᐃᓂ ᑲᑲᐧᑫᑌᐱᓇᒧᐧᐊᐨ

Résumé Builder, ᐊᒥᐦᐅᒪ ᑫᐅᒋᐧᐃᒋᐦᐃᑯᐨ ᒋᐅᔑᑐᐨ ᐅᑕᓄᑭᐧᐃ ᑎᐸᒋᒥᑎᓱᐧᐃᐣ ᐧᐃᓂᑯ ᒋᐅᒋ ᐊᐸᒋᑐᐨ ᓇᐣᑕ ᐧᐃᐃᔑᓂᔕᐦᐊᐠ ᒪᒪᑕᐧᐃᐱᐧᐊᐱᑯᐠ ᐧᐁᑎ ᐅᑭᒪᐅᓂ 

ᐊᓄᑭᐧᐃᓇᐣ ᑲᐊᓂᑕᐧᐃᓭᓂᑭᐣ ᐱᐧᐊᐱᑯᐠ ᑲᐅᒋᐧᐃᒋᑲᑌᑭᐣ 

ᐊᐧᐁᓀᐣ ᑫᐊᐸᒋᑐᐨ ᐅᐧᐁᓂ ᐧᐃᒋᐦᐃᐧᐁᐧᐃᓂ?

ᑲᑭᓇ ᑲᐧᐃᒋᑲᑌᑭᐣ ᐅᒪ ᐅᐣᑌᕑᐃᔪ ᐊᓄᑭᐦᐃᑯᐧᐃᓇᐣ ᐱᑯ ᐊᐧᐁᓀᐣ ᐅᑲᑭᐊᐸᒋᑐᐣ ᐧᐃᒋᐦᐃᐧᐁᐧᐃᓂ.    



 

ᑭᐡᐱᐣ ᐁᑲ ᐅᒪ ᑲᓇᑕ ᐊᐦᑭᐠ ᐅᒋᑎᐯᑕᑯᓯᔭᐣ ᓇᐣᑕ ᑲᑭᐱᓀᐱᒋᐱᒋᑯᓯᔭᐣ ᒋᑕᔭᐣ ᐅᒪ ᑲᓇᑕ, ᐊᒥ ᑫᒋᐣ ᑫᐃᓯᓭᐠ ᒋᓇᑕᐧᐁᑕᒪᐣ ᐸᑭᑕᔓᐧᐊᓂᑯᐧᐃᐣ ᐁᐧᒪᔦ ᒋᑭᐊᓄᑭᔭᐣ 

ᐅᒪ ᑲᓇᑕ. ᑭᔭᐱᐨ ᐧᐃᓇᓇᑕᐧᐃᑭᑫᑕᒪᐣ, ᐧᐁᑎ ᐃᔑᑭᑐᐣ ᑲᓇᑕ ᐊᐦᑭᐠ ᑎᐯᑕᑯᓯᐧᐃᐣ ᒥᓇ ᐱᐧᐃᑌᐠ ᑲᐱᐊᐣᑕᑭᐧᐊᐨ ᑲᑕᓇᓄᑲᑌᐠ ᓇᐣᑕ ᐃᓇᐱᐣ ᒪᒪᑕᐧᐃ ᐱᐧᐊᐱᑯᐠ 

http://www.cic.gc.ca.   

ᐊᐣᑎ ᑭᔭᐱᐨ ᑫᑭᐅᑎᓇᒪᐸᐣ ᐧᐃᑕᒪᑫᐧᐃᐣ? 

ᑭᔭᐱᐨ ᑲᒥᑲᐣ ᐧᐃᑕᒪᑫᐧᐃᐣ ᐅᐣᑌᕑᐃᔪ ᐊᓄᑭᐧᐃᐣ ᑲᐅᒋᑲᓇᐧᐁᒋᑲᑌᐠ ᐃᒪ ᒪᒪᑕᐧᐃᐱᐧᐊᐱᑯᐠ www.jobbank.gc.ca.


